
Annotatsiya: Ushbu maqolada kommunikativ kompetensiyaning tarkibiy tuzilishi,
nutqiy buzilishlarning o‘quv jarayoniga ta’siri hamda ularni bartaraf etishning pedagogik
va psixologik omillari yoritilgan. Shuningdek, inklyuziv muhitda samarali metod va
texnologiyalarni qo‘llashning ahamiyati asoslab berilgan.

Abstract: This article the structure of communicative competence, the impact of
speech disorders on learning, and pedagogical and psychological correctional factors are
discussed. The importance of effective methods and technologies in inclusive environments
is substantiated.

KIRISH

Zamonaviy ta'lim tizimida inklyuziv yondashuv teng imkoniyatlar va
insonparvarlik tamoyillariga asoslanadi. Inklyuziv ta’lim alohida ta’lim ehtiyojlariga ega
bo‘lgan bolalarning umumta’lim muassasalarida sog‘lom tengdoshlari bilan birgalikda
ta’lim olishini nazarda tutadi. Bu jarayonda nutqida nuqsoni bo‘lgan o‘quvchilarning
kommunikativ kompetensiyasini rivojlantirish muhim ahamiyat kasb etadi.

Nutq insonning asosiy muloqot vositasi bo‘lib, bilim olish, fikr almashish va
ijtimoiy integratsiyada yetakchi rol o‘ynaydi. Shu sababli nutqiy kamchiliklar bolaning
akademik va ijtimoiy rivojiga sezilarli ta’sir ko‘rsatadi.

Asosiy qism

Kommunikativ kompetensiya - shaxsning turli vaziyatlarda samarali muloqot qgila
olish qobiliyatidir. U lingvistik, sotsiolingvistik, pragmatik va strategik
komponentlardan iborat. Nutqida nugsoni bo‘lgan o‘quvchilarda tovush talaffuzi
buzilishi, lug‘at boyligining kamligi, grammatik xatolar, duduqlanish kabi muammolar
uchraydi. Bu esa ularning kommunikativ faolligini pasaytiradi.

Inklyuziv ta’lim sharoiti o‘quvchiga aniq ijtimoiy tajriba beradi. Guruhli ishlash,
rolli o‘yinlar, interaktiv metodlar va muhokamalar nutqiy faollikni oshiradi. Soglom
tengdoshlar bilan doimiy muloqot tabiiy nutqiy rivojlanishni ta’'minlaydi.

Maxsus pedagog, logoped va psixolog hamkorligi asosiy omildir. Individual
yondashuv, differensial topshiriglar, rag‘batlantirish metodlari o‘quvchining o‘ziga
ishonchini mustahkamlaydi.

Logopedik mashg‘ulotlar orqali:

- tovushlarni to‘g'ri talaffuz qilish,

- lug'at boyligini kengaytirish,

- grammatik nutqgni shakllantirish,

- ravon nutqni rivojlantirish amalga oshiriladi.

Axborot-kommunikatsion texnologiyalar, audio-video materiallar, tagdimotlar va
interaktiv platformalar nutq rivojida samarali vosita hisoblanadi. Teatrlashtirilgan
mashg‘ulotlar va hikoya tuzish mashqlari ham kommunikativ kompetensiyani
mustahkamlaydi.

Xulosa. Inklyuziv ta’lim sharoitida nutqida nuqsoni bo‘lgan o‘quvchilarning
kommunikativ kompetensiyasini rivojlantirish tizimli va kompleks yondashuvni talab
etadi. Pedagogik qo‘llab-quvvatlash, logopedik yordam hamda ijobiy psixologik muhit
samarali natijalarni ta’minlaydi. Kommunikativ kompetensiyaning shakllanishi
o‘quvchining ijtimoiy moslashuvi va shaxsiy rivojida muhim omil hisoblanadi.

